
КОМИ РЕСПУБЛИКАЛÖН ОЛАНПАС
"Коми Республика мутасын культура наследие объектъяс (история да культура памятникъяс) видзан, наöн вöдитчан, паськыда тöдмöдан да государствоöн дöзьöритан юкöнын öткымын мог йылысь" Коми Республикаса Оланпасö вежсьöмъяс пыртöм йылысь
Примитöма Коми Республикаса

Государственнöй Сöветöн                                         2008 вося сентябр 18 лунö
1 статья. Пыртны "Коми Республика мутасын культура наследие объектъяс (история да культура памятникъяс) видзан, наöн вöдитчан, паськыда тöдмöдан да государствоöн дöзьöритан юкöнын öткымын мог йылысь" Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2004, 10 №, 3472 ст.; 2006, 12 №, 4648 ст.; Республика, 2007, декабр 27 лун) татшöм вежсьöмъяс:
1. 4 статьяса 4 юкöнсö гижны тадзи:

"4. Культура наследиелысь тöдмалöм объект реестрö пыртöм йылысь либö татшöм объектсö реестрö пыртны öткажитöм йылысь решение примитсьö Коми Республикаса Государственнöй Сöветöн культура наследие объектъяс дöзьöритан юкöнын уполномочитöм органö "Россия Федерацияса йöзлöн культура наследие (история да культура памятникъяс) объектъяс йылысь" Федеральнöй оланпасöн артыштöм документъяс воан лунсянь öти воысь оз дырджык кадöн.".

2. 8 статьяса 2 юкöн гижны тадзи:

"2. Юöртана гижöдъяс да пасъяс вöчсьöны региональнöй тöдчанлуна культура наследие объектъяс вылын объект кутысьöн культура наследие объектъяс дöзьöритан юкöнын уплономочитöм органкöд сёрнитчöм серти.".
3. 10 статьяын:

1) 2 юкöнын:

а) 1 пункт гижны тадзи:

"1) федеральнöй тöдчанлуна (культура наследие торъя объектъяс кындзи, кутшöмъяслöн лыддьöгыс вынсьöдсьö Россия Федерацияса Правительствоöн), региональнöй тöдчанлуна культура наследие объектъяслы да культура наследие тöдмалöм объектъяслы – культура наследие объектъяс дöзьöритан юкöнын уполномочитöм органöн;";

б) 2 пунктын "историко-культурнöй экспертизалöн кывкöртöд подув вылын" кывъяс киритны;

2) 3 юкöнын:

а)медводдза абзацын "достопримечательнöй места" кывъяс вежны  "культурнöй наследие объект" кывъясöн;
б) 1 пункт гижны тадзи:

"1) федеральнöй тöдчанлуна (культура наследие торъя объектъяс кындзи, кутшöмъяслöн лыддьöгыс вынсьöдсьö Россия Федерацияса Правительствоöн), региональнöй тöдчанлуна культура наследие объектъяслы да культура наследие тöдмалöм объектъяслы – культура наследие объектъяс дöзьöритан юкöнын уполномочитöм органкöд сёрнитчöм серти;";
в) 2 пунктын "историко-культурнöй экспертизалöн кывкöртöд подув вылын" кывъяс киритны.
4. 11 статья гижны тадзи:

"11 статья. Историческöй оланінын кар стрöитöм

1. Историческöй оланінын кар стрöитöмнас колö торъя могöн веськöдлыны да тайö збыльмöдсьö "Россия Федерацияса йöзлöн культура наследие объектъяс (история да культура памятникъяс) йылысь" Федеральнöй оланпасöн индöм пöрадок серти да Россия Федерацияса кар стрöитан кодекс серти.

2. Историческöй оланін вылö лöсьöдöм кар стрöитан документация да кар стрöитан регламентъяс, кутшöмъясöс индöма культура наследие объектъяс мутасъясын да найöс дöзьöритан зонаясын, кутшöмъясöс пыртöма муниципальнöй юкöнъяслöн стрöитчан правилöясö, быть колö сöгласуйтны культура наследие объектъяс дöзьöритан федеральнöй органкöд да  культура наследие объектъяс дöзьöритан юкöнын уполномочитöм органкöд.
3. Культура наследие объектъяс дöзьöритан юкöнын уполномочитöм орган видлалö сöгласуйтöм вылö мöдöдöм кар стрöитан документация да кар стрöитан регламентъяс, кутшöмъясöс индöма тайö статьяса 2 юкöнын, культура наследие объектъяс дöзьöритан юкöнын уполномочитöм органö воан лунсянь öти тöлысь чöжöн.".

2 статья. Тайö Оланпасыс вынсялö сійöс официальнöя йöзöдан лунсянь.

